
Annotatsiya: Ushbu magolada shahar jamoat transpoti harakati xavfsizligiga ta’sir
etuvchi asosty parametrlar o‘rganilib, ularni oldini olish bo‘yicha takliflar keltirilgan.

Annotation: This article explores the main parameters affecting the safety of urban
public transport movement and presents proposals for their prevention.

So‘nggi yillarda Toshkent shahrida yo‘lovchilarga yo‘nalishlarda avtobuslarda
xizmat ko‘rsatish sifat darajasi yaxshilandi. Jumladan, barcha avtobus saroylari
yo‘nalishlari zamonaviy turdagi MAN, Isuzu, Mersedes Benz avtobuslari bilan, ular esa,
“GPS” bilan ta’'minlandi. Barcha avtobuslar harakatini “on-layn” kuzatish imkoniyati
yaratildi. Yo‘lovchilar uchun masofadan turib avtobuslar harakati to‘g‘ridagi axborotni
mobil ilova orqali aniqlash imkoniyati yaratildi.

Yo‘nalishlarda avtobuslar harakati xavfsizligini oshirishning turli usullari mavjud.
Ularni qo‘llashda esa, qo‘llanilayotgan shaharning o‘ziga xos xususiyatlarini hisobga
olish maqgsadga muvofiq bo‘ladi. Quyida yo‘nalishli transportlar harakatini tashkil
etish, ularda yo‘l harakatini tashkil etish masalalarini ko‘rib chiqamiz.

Transport oqimi harakati jadalligining o‘sib borishi Toshkent shahri magistral
ko‘chalarining yuklanganlik darajasini ortib ketishiga va ularda tirbandliklarni yuzaga
kelishiga olib keldi. Tahlilar shuni ko‘rsatadiki, shaharning asosiy magistral
ko‘chalarining chetki harakatlanish bo‘lagi (ko‘p hollarda ikkinchisi ham) 4-6 soat
davomida to‘xtab turgan avtomobillar bilan band bo‘lar ekan. Natijada, transport
oqimidagi ushlanib qolishlar miqdori ortib ketayapti, transport oqimining O‘rtacha
tezligi esa, (birinchi galda belgilangan yo‘nalishda qatnovchi yo‘lovchi transportining)
kamayib ketayapti. Bu muammolarni yechish uchun bugungi kunda shahar magistral
ko‘chalaridagi eng yirik va murakkab chorrahalarda harakatni ajratish maqgsadida yo‘l
o‘tkazgichlar qurib ishga tushirildi, kichik halqa yo‘lida haraktlanish tashkil etildi.
“Toshshahartransxizmat” AJga qarashli avtokorxonalardagi barcha jismonan va

ma’nan eskirgan avtobuslar MAN, ISUZU, Mersedes Benz rusumidagi avtobuslar bilan

almashtirildi. Amalga oshirilayotgan tadbirlar jamoat transportining harakat tezligini
bir muncha oshishiga olib keldi.

Toshkent shahridagi avtobus yo‘nalishlari ishtirokida so‘nggi 5 yilda sodir etilgan
YTHIlari ma’lumotlari tahlil qilinganda eng ko‘p YTHlari mart va dekabr oylarida,
umumiy YTHdan — 12,2 %ni, eng past ko‘rsatkich iyun oyida, umumiy YTHdan — 3,1
%ni tashkil etishi aniqlandi (-rasm). Buning asosiy sababi, qish faslida yo‘l sharoitlari
yomonlashadi, aholi 0‘z shaxsiy avtomobillaridan ko‘ra, jamoat transportidan ko‘proq
foydalanadi, bu esa, jamoat transporti ishtirokida YTHlari sonining ortishiga olib
keladi. Tahlillar natijasiga ko‘ra, qish faslida YTHIari sodir etilishi umumiy hajmdan —
32 %ni tashkil etmoqda. Yoz faslida yo‘l sharoiti yaxshilanadi, aholining ko‘pchiligi
havo isiganligi sababli, shahardan tashqariga dam olish uchun chiqib ketishadi, 0‘z
navbatida jamoat transportidan foydalanish darajasi, yo‘llarda harakat jadalligi ham
bir muncha kamayadi. Natijada, jamoat transporti ishtirokida YTHlari sodir etilishi
ham kamayadi. Tahlil natijalari, yoz faslida YTHlari sodir etilishi eng past
ko‘rsatkichga erishganligini, umumiy YTHdan — 17,6 %ni tashkil etmoqda.

I-rasm. Toshkent shahrida so‘nggi 5 yilda yo‘nalishli avtobuslar ishtirokida sodir
etilgan YTH]larining yilning oylari bo‘yicha tahlili

Olib borilgan tadqiqotlar natijasiga ko‘ra yo‘nalishlarda avtobuslar harakati
xavfsizligini baholash uchun yo‘nalishning har bir elementini alohida tadqiq etish va
ularning yig‘indisi avtobus yo‘nalishi xavfsizligini baholashda kutilgan natijani olishga
imkon beradi. Yo‘nalishning har bir elementlarini rejim shakllantiruvchi uchastkalarga
bo‘lish mumkin. Shunda avtobus yo‘nalishi bo‘yicha harakat xavfsizligini baholashda
asosiy ta’sir etuvchi parametrlarni: gorizontal uchastkalar (qoplama turi bo‘yicha:
takomillashtirilgan (asfalt-beton, sement-beton), takomillashtirilmagan (tosh yoki
tuproq yo‘l), ravonligi, tishlashish koeffitsiyenti, ilashish koeffitsiyenti), oraliq bekatlar

(yo‘l qismlarida joylashishi o‘rni bo‘yicha: chorrahaga yetmasdan (oldin), chorrahadan

o‘tgandan keyin, ikki chorrahar o‘rtasida; bekatda harkatni tashkil etilganligi bo‘yicha:
cho‘ntaksiz, yarim cho‘ntak, cho‘ntak shaklida), yo‘llarning kesishmalari (bir sathli
kesishmalar (avtomobil yo‘llari — avtomobil yo‘llari, avtomobil yo‘llari — temir yo‘llar),
ko‘p sathli kesishmalar (avtomobil yo‘llari — avtomobil yo‘llari, avtomobil yo‘llari —
temir yo‘llar)), egri radiuslar, nishablik va ko‘tarilishlar, qiyaliklar va h.k.lar aniqlash
mumkin bo‘ladi (2-pacm).

2-rasm. Yo‘nalishlarda avtobuslar harakati xavfsizligiga ta’sir etuvchi asosiy

parametrlar bu yerda: K, — yo‘nalishdagi gorizontal uchastkalar xavfsizlik

koeffitsiyenti; K — yo‘nalishdagi kesishmalar xavfsizlik koeffitsiyenti; K, -

Kec

yo‘nalishdagi oraliq bekatlar xavfsizlik koeffitsiyenti; K, — yo‘nalishdagi nishabliklar va

ko‘tarilishlar xavfsizlik koeffitsiyenti; K, — vyo‘nalishdagi egriliklar xavfsizlik

koeffitsiyenti; K, — yo‘nalishdagi qiyaliklar xavfsizlik koeffitsiyenti.
(1) ifodadagi har bir xavfsizlik koeffitsiyentlari (K, ,K, ., K ; K

eyt tkec? 06 T VK

K, K,,) ma’lum

yo‘l uchastkalari xavfsizlik koeffitsiyentlarining ko‘paytmasidan iborat bo‘ladi.

Masalan, yo‘nalishdagi kesishmalar xavfsizlik koeffitsiyenti (K, ) barcha

kesishmalardagi xavfsizliklar koeffitsiyentlaridan tashkil topadi, ya’ni,

K. =KK,. K, (2)

Har bir avtobus saroylari, yo‘nalishlar, haydovchilar kesimida YTHlari sodir
etilganligi (undagi o‘lim va tan-jarohatlari) asosida reyting tizimini ishlab chiqish va
amalga joriy etish lozim. Ya’ni, yo’l harakati xavfsizligi reytingi 3 ballik tizimda
baholansa, so‘nggi oy bo‘yicha eng ko‘p YTH sodir etilgan avtobus yo‘nalishlarida qizil
rangli belgi, undan kam YTH sodir etilgan avtobus yo‘nalishlarida sariq rangli belgi va
YTH sodir etilmagan avtobus yo‘nalishlarida yashil rangli belgi osib qo‘yiladi. Ranglar
qizildan-yashilga o‘zgarish rejimida va ular soni ball tizimiga bog‘liq belgilanadi.

Doimiy ravishda avtobus saroylari, yo‘nalishlar, haydovchilarning yo‘l harakati
xavfsizligi bo‘yicha reytingini undan foydalanuvchi yo‘lovchilar bilishi zarur. Shunda

yo‘lovchi avtobusdan foydalanish yoki foydalanmaslik to‘g‘risida qaror qabul qgiladi.

